
				এই পাতাটির মুদ্রণ সংশোধন করা প্রয়োজন। 
শৰ্ম্মিষ্ঠা
অতঃপর দেবযানী যযাতির মহিষী হইয়া গমন করিলে, শৰ্ম্মিষ্ঠ পরিচারিক বেশে তাহার অনুসরণ করেন। ইনি গোপনে যযাতির পত্নী হইলে, ইহার দ্রুহ্য, অনু, ও পুরু নামে পুত্রত্ৰয়ের জন্ম হয়। ঘটনাক্রমে ইহার কনিষ্ঠ পুত্র পুরুই পিতৃসিংহাসন প্রাপ্ত হন। (মহ)
শর্যাতি—নরপতি বিশেষ। ইনি
বৈবস্বত মনুর পুত্র ছিলেন। একদা ইনি সৈন্যসহ সপরিবারে বনে গমন করিয়া, চ্যবনের আশ্রমের নিকট উপনীত হন। ইহঁর দুহিতা সুকন্ত অ জ্ঞাতসারে ঋষিবরের চক্ষু বিদ্ধ করিলে, তিনি ক্রদ্ধ হইয়া সৈন্যসামন্তের মলমূত্র ত্যাগ বন্ধ করেন। পরে ইনি মুনিবরকে সুকন্যাভাৰ্য্যার্থ প্রদান করিয়া, তাহার সন্তোষ উৎপাদন করেন। (মহাভারত) শল্য—নরপতিবিশেষ। ইনি মদ্রদেশের অধিপতি ছিলেন। ইহার ভগিনী মাদ্রীর সহিত পাণ্ডুর পরিণয় হয়। দ্রৌপদীর স্বয়ম্বর সভায় ইনি উপস্থিত হইয়া লক্ষ্য বিদ্ধ করিতে অসমর্থ হন। অৰ্জ্জুন লক্ষ্য বিদ্ধ করিলে, রাজগণ র্তাহার বিরুদ্ধে যুদ্ধ করিতে উদ্যত হইলে, ইনি তাহদের পক্ষ অবলম্বন কুরিয়া ভীমের সহিত মল্লযুদ্ধে পরাজিত হন । ,
I २७२ ]
শাকটায়ন'
ভারত সমরে শল্য পাওবদিগের সাহায্যাৰ্থ সৈন্যসহ যাত্র। করেন। দুর্য্যোধন কৌশলক্রমে অগ্ৰে ইহঁাকে বরণ করিয়া লইয়া যান। যুদ্ধের প্রারম্ভে যুধিষ্ঠির গুরুজ্ঞানে ইহঁাকে প্রণতি পূৰ্ব্বক আশীৰ্ব্বাদ প্রার্থনা করিলে, ইনি তাহাকে সমরবিজয়ী হইবার আশীবৰ্বাদ করেন। সেনাপতি হইয়া কর্ণ ইহঁাকে সারথিরূপে পাইতে ইচ্ছা করেন। দুৰ্য্যোধন ইহঁাকে অনুনয়ের দ্বারা সন্তুষ্ট করিলে, ইনি তৎকার্য্যে নিযুক্ত হন। যুদ্ধের ১৬শ ও ১৭শ দিবসে ইনি কর্ণের সারথি হইয়াছিলেন। কর্ণের মৃত্যু হইলে, ইনি দুৰ্য্যোধন কর্তৃক অষ্টাদশ দিবসে কৌরবদিগের সেনাপতিরূপে বরিত হন। সাধ্যানুসারে যুদ্ধ করিয়া শল্য সেই দিবসেই যুধিষ্ঠিরের হস্তে নিপতিত হইয়াছিলেন । ( মহা )
শাকটায়ন—মুনি বিশেষ। কথিত
আছে যে ইনি বৈয়াকরণ পাণিনির পূৰ্ব্বে বর্তমান ছিলেন। ইহঁার প্রণীত একখানি ব্যাকরণ আছে। তাঙ্গ এখন দুপ্রাপ্য। কেবল মান্দ্রাজে পরীক্ষক সমাজের পুস্তকালয়ে এবং লণ্ডনস্থ ইণ্ডিয়া হাউসে তাহার দুই খণ্ড মাত্র আছে । মতান্তরে, এই ব্যাকরণ পাণিনির পরবর্তী সময়ে বিরচিত। (পাণিনি)

